
இக்காட்சியைப் புனைந்தவர் ஜான்லாகி பெயர்டு (1888-1946) என்பவராவார். (இய) 

telewriter - தொலை எழுதி: இது தொலை எழுது முறையாகும். இதில் செலுத்து முனையில் உண்டாகும் எழுத்தசைவு பெறும் முனையிலும் எழுது கருவியின் ஒத்த அசைவை உண்டாக்குகிறது. (இய) 

telex - தொலை அதிர்வச்சு: இது செவியுறு அதிர்வெண் கொண்ட தொலையச்சு முறை. தொலைபேசிக் கம்பிகளில் பயன்படுவதற்காக அமைக்கப்பட்டது. விரைவுச் செய்திகள் அரசு அலுவலகங்களுக்கு இதன் மூலம் அனுப்பப்படுகின்றன. (இய) 

tellurium - டெல்லூரியம்: Te. நொறுங்கக்கூடிய உலோகப் போலி, வெள்ளிநிறம். இயற்கையாகவும் பிற உலோகங்களோடு சேர்ந்தும் உள்ளது. முதன்மையாகத் தன்மையைக் கூட்டும் பொருளாகக் கறுக்கா எஃகிலும் பிற உலோகங்களிலும் பயன்படுவது. வேதி) 

telophase - முடிவுநிலை: உயிரணுப் பிரிவின் இறுதிநிலை. 

Telstar - டெல்ஸ்டார்: தொலைமீன் என்று பொருள்படும். வானவெளிச் செய்தித் தொடர்புநிலா. அயல்நாட்டுச் செய்தித் தொடர்புக்காக 1962 ஜூலை 10இல் அமெரிக்கா ஏவியது. (வா.அ)

temperature - வெப்பநிலை: ஒரு பொருளின் குளிர்ச்சி அல்லது சூட்டின் அளவு. வெப்பநிலைமானியால் அளக்கப்படுவது. செண்டிகிரெடிலும் (செ) பாரன்கீட்டிலும் (எஃப்) குறிக்கப் பெறுவது. (இய) 

temperature coefficient - வெப்பநிலை எண்: இது ஒரு மாறா எண். ஒர் இயற்பியல் பண்பு, வெப்ப நிலைக்கேற்ப எவ்வாறு மாறுகிறது என்பதை உறுதிசெய்வது. (இய) 

temperature scale - வெப்பநிலை அளவுகோல்: வெப்பநிலையை அளக்கும் செய்முறை அளவு. நிலையான வெப்பநிலைகளால் உறுதி செய்யப்படுவது. எ-டு செண்டிகிரேடில் மேல் திட்ட வரை 100°. நீரின் கொதிநிலை. கீழ்த்திட்ட வரை 0°. பனிக் கட்டியின் உருகுநிலை அல்லது நீரின் உறைநிலை. (இய) 

tempering - தோய்த்தல்: எஃகைப் பதப்படுத்தும் முறை. இதில் உறுதியான எஃகு செஞ்சூட்டிற்குக் கீழ் வெப்பப்படுத்தப்படுகிறது. பின் மெதுவாகக் குளிர வைக்கப்படுகிறது. இப்பொழுது கிடைக்கும் பொருள் அதிகக் கடினம் இல்லாததாகவும் உடையும் தன்மையில்லாததாகவும் இருக்கும். (வேதி) 

temple - பொட்டு: கன்ன எலும்புக்கு மேலும் காதுக்கருகிலும் நெற்றியின் இரு பக்கத்திலுமுள்ள தட்டைப் பகுதி. (உயி) 

tendinous cords, chordae tendineae - நாண்வடங்கள்:

				 இப்பக்கம் கடைசியாக 26 நவம்பர் 2019, 04:48 மணிக்குத் தொகுக்கப்பட்டது.

